
Perspectivas do mercado do
leite e os produtos lacteos na Union Europea ata

o ano 2031

Nas seguintes paxinas analizamos a evolucidn estimada da
producion de leite da UE ata 2031, considerando a importancia
cada vez maior da sustentabilidade e do cumprimento das normas

medioambientais.

comezos do mes de decem-
Abro do ano 2021 a Comisién

Europea publicaba o informe
EC (2021) EU agricultural Outlook
formarkets, income and environ-
ment 2021-2031, onde se estiman as
proxecciéns para o medio ambiente,
a renda e os mercados agricolas (in-
cluindo o leite e os seus derivados)

nos vindeiros dez anos. O devandito
informe, desenvolto pola Direccion Xe-
ral de Agricultura e Desenvolvemento
Rural (DG AGRI) e o Centro Comun
de Investigacion (CCI), fundaméntase
nun conxunto de supostos macroeco-
némicos que inclufan, entre outros,
o prezo do petrdleo, as previsions da
poboacion, o tipo de cambio ddlar/

euro, as previsions do produto in-
terior bruto (PIB), a andlise e as in-
certezas dos mercados agricolas, as
recomendacions da Organizacién
Mundial da Satde (OMS), o merca-
do de produtos animais de China
e as contribuciéons de expertos en
modelizacién e mercados, empresas
privadas e organizacions interna-
cionais como a Organizacién para
a Cooperacion e o Desenvolvemento
Econémico (OCDE) e a Organizacion
das Naciéns Unidas para a Alimen-
tacion e a Agricultura (FAO).

Concltese que o crecemento da
producién de leite da UE ata 2031
se retardard e que se enfocara cara
a sustentabilidade e ao cumprimen-
to de normas medioambientais mais
estritas, o que conducird a unha re-
ducion de emisions de gases de efec-
to invernadoiro estimada nun 11 %
e un descenso de aproximadamente
1,5 milléns de vacas para 2031.



» CALCULASE QUE OS
PRODUTOS LACTEQS,
ESPECIALMENTE O QUEIXO,
PODERANSE BENEFICIAR
AINDA MAIS DOS ESQUEMAS
DE CALIDADE (IXP E DOP
EXISTENTES NOS DIFERENTES
PAISES)

Figura 1. Evolucién da producion de leite na UE (milléns de t), nimero de explotacions

Fonte: Direccion Xeral de Agricultura e Desenvolvemento Rural, baseada en Eurostat

Os agricultores beneficiaranse ainda
mais dos custos e das estratexias de ali-
mentacion sostibles e dunha maior pro-
dutividade e xestion do rabafo baseada
na mellora da fertilidade, a esperanza de
vida das vacas, a cria de razas de mellor
rendemento e o aumento das lactacions.

Calctlase que os produtos lacteos, espe-
cialmente o queixo, se poderan benefi-
ciar ainda mdis dos esquemas de calida-
de (IXP e DOP existentes nos diferentes
paises), ao igual que ocorre en Francia,
onde xa supofien arredor do 12,5 % da
recollida nacional de leite en 2020. »

Calcitop es un bolo de calcio disefado para prevenir la
deficiencia de calcio (hipocalcemia) después del parto.

Su completa formula contiene: calcio (una fuente rapida
y otra lenta), fasforo, magnesio y vitamina D3.

Figura 2. Importacions mundiais de produtos lacteos seleccionados (milléns de t de

equivalente de leite)

Aumentaran os sistemas de pro-
ducién alternativos en relaciéon cos
sistemas convencionais. Os sistemas
extensivos baseados en pastos, que
actualmente representan ao redor do
19 % da producion de leite da UE e a
producién de leite orgdnico, crecerdn,
xerando maior valor econémico, me-
lloras ambientais, da biodiversidade
e do benestar animal. Tamén se re-
ducird de xeito significativo o uso de
antibioticos. Todos estes factores len-
tificardn o crecemento da producién
de leite ao 0,5 % anual e alcanzaranse
ao redor de 162 millons de toneladas
para 2031.

A demanda e, por tanto, a producion
de leite ecoléxico gafiard cota de mer-
cado a nivel mundial e en Europa de
forma moi evidente (do 3,5 % ao 8 %
do total producido ata o ano 2031), du-
plicindose o nimero de reses en gran
medida polas inquietudes da socieda-
de pola ética, a seguridade alimenta-
ria, a satude e o benestar animal.

Ainda que este tipo de producion
estd mdis exposta as variacions do cli-
ma, a dispoiibilidade de alimentos e a
custos mais elevados en comparacion
coas granxas leiteiras non organicas
(+18 % en sistemas intensivos e 3 %
en sistemas extensivos), espérase que
a cadea alimentaria valorice os bene-
ficios existentes deste tipo de produ-
cion, se mellore a sda etiquetaxe, o seu
conecemento e o consumo de lacteos
organicos, considerando que un 44 %
dos consumidores europeos xa bus-
can activamente este tipo de produtos.
Tamén outros sistemas de producion
se poderan amosar como alternativa
para os agricultores, cun recofiece-
mento relativamente alto por parte

dos consumidores (por exemplo, de
alimentos libres de transxénicos).

Ainda que a UE se beneficiara da
crecente demanda orgdnica do merca-
do mundial, este mercado seguira do-
minado polos Estados Unidos e China
quedara como o pais que rexistrara o
crecemento mais alto (estimado en 2
dixitos).

No futuro préximo tamén se espera
un gran crecemento potencial para os
produtos lacteos no mercado de for-
mulas infantis organicas, para o cal a
demanda de importaciéon poderia cre-
cer en China, a pesar dunha caida no
que respecta & categoria convencio-
nal. En consecuencia, tamén poderia
haber oportunidades considerables
para os produtos lacteos organicos
da UE no contexto do comercio global
mundial.

Durante este periodo a UE serd li-
der na comercializaciéon de produtos
lacteos de calidade (30 % do comercio
mundial de produtos lacteos en 2031),
ainda que, no que respecta 4 produ-
cion, o seu crecemento situarase entre
Nova Zelandia (+0,2 % anual) e Os EE.
UU. (+ 1,2 %). Os paises en desenvol-
vemento medraran madis, incremen-
tando considerablemente os efectivos
da sta manda, o que pode alterar o
balance global de emisién dos gases
de efecto invernadoiro (GEI) a nivel
mundial. A demanda de produtos lac-
teos serd mais forte en Asia (mdis do
17 % anual, excluida India), debido ao
aumento dos ingresos e & occidentali-
zacion das stas dietas, seguida de Afri-
ca (14 % anual), apoiada por un forte
crecemento da siia poboacion e do seu
poder adquisitivo, ainda cque en am-
bos os casos o consumo per capita se

» OS SISTEMAS EXTENSIVOS
BASEADOS EN PASTOS

[...] CRECERAN, XERANDO
MAIOR VALOR ECONOMICO,
MELLORAS AMBIENTAIS, DA
BIODIVERSIDADE E DO BENESTAR
ANIMAL, E REDUCIRASE DE
XEITO SIGNIFICATIVO O USO DE
ANTIBIOTICOS

manterd moi por baixo dos niveis dos
mercados tradicionais de consumo
de lacteos (europeos e norteamerica-
nos principalmente). As exportacions
aumentaran fundamentalmente nos
queixos, os produtos lacteos frescos, as
férmulas para lactantes e o soro en po.

As calidades nutricionais e saudables destes
alimentos permitiranlles aos fabricantes crear novos

produtos que atraian aos consumidores

Ainda que o queixo na UE é o produto
que crea maior valor engadido, as ca-
lidades nutricionais e saudables destes
alimentos lacteos permitiranlles aos
fabricantes crear novos produtos que
atraian aos consumidores. Como no
pasado, o queixo beneficiarase mais do
leite producido adicionalmente na UE
para 2031 (+0,7 % por ano, preto do
40 %), xerando o valor mdis alto (ao re-
dor de 40.000 milléns de euros). O leite
desnatado en po e 0 soro en po seguira-
nos de preto en termos de contribucion
ao crecemento en termos de volume,
pero cunha brecha de valor mais alta (5
mil milléns e 3,5 mil milléns de euros,
respectivamente). O mercado da UE se-
guird sendo o principal consumidor »

» AINDA QUE A UE SE
BENEFICIARA DA CRECENTE
DEMANDA ORGANICA DO
MERCADO MUNDIAL, ESTE
SEGUIRA DOMINADO POLOS
EE. UU. E CHINA QUEDARA
COMO O PAIS QUE REXISTRARA
O CRECEMENTO MAIS ALTO

do leite da UE incluso se as exportacions
puidesen gafnar algunhas cotas (17 %
en 2031 en comparacién con 15 % en
2021).

Espérase que a nutricion e os ali-
mentos funcionais impulsaran a de-
manda de produtos lacteos da UE (a
adicién dun ingrediente lacteo a dife-
rentes produtos alimenticios, a inno-
vacion en sabores e texturas, os usos
diferenciados na cocifia ou os servi-
zos alimentarios, a presenza de pro-
dutos a base de plantas (por exem-
plo, améndoas, avea, chicharos...)
ou os produtos lacteos nutricionais
e clinicos que apoien necesidades de
saude especificas.

A compra de lacteos tradicionais
permanecerd estable, cun crecemen-
to do consumo interno per cdpita
limitado (2 kg menos que en 2011-
2021), dado o nivel xa alto que existe.
0 incremento das exportacions bene-
ficiara a produciéon de queixos e pro-
dutos lacteos frescos. Concretamente,
a proxeccion para estes 10 anos é que
madis da metade (57 %) da producién
de queixo da UE (0,7 % anual) poderia
ser absorbida polas exportaciéns cre-
centes (3 % anual), o que permitiria 4
UE seguir sendo o maior exportador
de queixo mundial (47 % ). Tamén se
espera chegar a un pico de expor-
tacion nos produtos lacteos frescos,
chegando no ano 2031 ao redor dos
1,8 millons de toneladas (retardando-
se o consumo neste periodo do -0,2 %
fronte ao -0,5 %). Estimase que os pro-
dutos orgdnicos e outros produtos dife-
renciados apoien o consumo de leite
e iogur, mentres que a cocifia caseira
poderia favorecer o consumo de nata.
A compra de manteiga nos paises eu-

Estimase que os produtos organicos e outros produtos diferenciados apoien o consumo de leite e iogur

ropeos sera estable, pero aumentara
a demanda féra do ambito europeo,
xa que o comercio mundial de man-
teiga continuaria crecendo a un rit-
mo similar ao de 2011-2021 (+10 %
en comparacion co ano 2021).

A UE seguird sendo moi compe-
titiva no comercio mundial de leite
en po, que aumentara o seu proce-
samento pola crecente demanda de
importacién de ingredientes de alta
calidade e o déficit de leite existente
nalgiins mercados en expansion, ain-
da que en menor medida que no pe-
riodo 2011-2021. En concreto, para
o leite desnatado en po, o principal
estimulo provird do crecemento das
exportacions (mais de 1 millén de to-
neladas para o ano 2031, +2 % por
ano).

Os usos domésticos impulsaran o
crecemento da producién de soro en
po nun 70 % no ano 2031. Tamén po-
deria aumentar o uso de leites en po
orgdnicos en produtos nutricionais
e clinicos (como férmulas para dife-
rentes idades).

0 prezo do leite cru na UE aumen-
tard pola maior demanda mundial de
proteinas lacteas, os produtos de alto
valor engadido, a diferenciacion do
mercado en produtos de calidade e
a forte valorizacion sostida da graxa
lactea, que se estima que compensa-
ran o aumento dos prezos da enerxia
€ 0S pensos.

CONCLUSIONS

e FHspérase que aumenten a produti-
vidade e a sustentabilidade da pro-
ducién de leite da UE e crezan os
sistemas de producion alternativos,
especialmente os organicos/ecol6xi-

cos, que evitarfan a diminuciéon da
cabana gandeira.

Os produtos nutricionais e funcionais
impulsardn a demanda de produ-
tos lacteos na UE e as exportacions
a mercados emerxentes apoiaran a
producién de queixo, produtos lac-
teos frescos, soro en po e manteiga.
Europa manterd a sta posicion do-
minante no comercio mundial de
leite en po e seguird sendo o maior
exportador mundial de produtos
lacteos.

Para o 2031, espérase que o incre-
mento da demanda de proteinas
lacteas e a revalorizaciéon da graxa
impulsen un aumento no prezo do
leite cru que compensara os custos
da sta producion.

Os beneficios proxectaranse tanto
nos mercados nacionais como nos
mundiais, en consonancia coa cre-
cente conciencia sobre a saude, a
sustentabilidade e a vontade de re-
munerar os agricultores polos seus
esforzos ambientais, sociais e de
mellora do benestar animal. |

